
SHËNIME - SINJALISTKA RRUGORE NË PËRPUTHJE ME MANUALI I SINJALIZIMIT RRUGOR
A- SINJALIZIMI VERTIKAL

Të përgjithshme
Sinjalet vertikale, si ato të rrezikut, urdhëruese ose treguese duhet të kenë në pjesën e përparme të
dallueshme nga përdoruesit e rrugës, formën, përmasat, ngjyrën dhe karakteristikat, në përputje me normat e
rregullores së zbatimit të Kodit Rrugor dhe sipas figurave e tabelave që janë pjesë plotësuese e saj. (neni 75/1).

Vendosja
Sinjalet vertikale vendosen, si rregull në anën e djathtë të rrugës, formojnë një kënd prej 93o me aksin e rrugës
dhe në vertikalitet kanë një shmangie prej 3o nga drejtimi vertikal (neni 79/1) (shih skemën II B, faqe 28).
              Sinjalet e rrezikut
Sinjalet e rrezikut duhet të vendosen kur ekziston një situatë reale rreziku në rrugë, që nuk perceptohet shpejt
nga një drejtues mjeti në kushte normale dhe që zbaton rregullat e qarkullimit (neni 82/2).
Këto sinjale kanë formë trekëndëshi barabrinjës me kulm të drejtuar lart (neni 82/1).
Përmasat jepen në Skedën 17 (neni 78/1).
              Sinjalet e ndalimit
Sinjalet e ndalimit ju ndalojnë pëdoruesve të rrugës qarkullimin ose drejtime të veçanta të lëvizjes, një manovër
të veçantë, ose vendosin kufizime.
Sinjalet e ndalimit ndahen në të përgjithshëm dhe të veçantë:
-   quhen të përgjithshëm ato që u drejtohen të gjitha mjeteve;
-   quhen të veçantë ato që u drejtohen vetëm një kategorie mjetesh ose kategorie të veçantë përdoruesish

(neni 113/2).
Sinjalet e detyrimit janë në formë rrethore (neni 113/1).
Përmasat janë ato të dhëna në Skedën 16 (neni 78/1)

Sinjalet e detyrimit
Sinjalet e detyrimit vendosin për përdoruesit një sjellje të veçantë, ose një kusht të veçantë qarkullimi i cili duhet
të respektohet (neni 119/1). Ndahen në të përgjithshme dhe të veçanta.
Sinjalet e detyrimit janë në formë rrethore (neni 119/1).
Përmasat janë ato të dhëna në Skedën 15 (neni 78/1).
B- SINJALIZIMI HORIZONTAL
Sinjalet horizontale, të shënuara në rrugë, shërbejnë për të rregulluar qarkullimin, për të drejtuar përdoruesit
dhe për të dhënë udhëzime dhe tregues të dobishëm për sjellje të veçanta për t’u mbajtur. (neni 40/1 i Kodit
Rrugor). Sinjalet horizontale ndahen në (neni 40/2 i Kodit Rrugor) :
-   shirita gjatësore;
-   shirita tërthore;
-   vendkalime këmbësorësh ose biçikletash;
-   shigjeta drejtuese;
-   shkrime dhe simbole;
-   shirita kufizuese të vendeve të qëndrimit ose për vendqëndrimet e rezervuara;
-   ishuj trafiku ose sinjalizimi paraprak për pengesa brenda karexhatës;
-   shirita kufizuese të stacioneve të qëndrimit të mjeteve të transportit publik të linjës;
-   sinjale retroreflektuese integrative të sinjalizimit horizontal;
-   sinjale të tjera të parashikuara nga aktet  në zbatim;
-   sinjale horizontale të ndaluar.

Shënim: Nenet dhe referenca janë sipas "Manualit të Sinjalizimit Rrugor, për zbatimin e rregullores së Kodit
Rrugor të Republikës së Shqipërisë"

